
Abstract. One of the main tasks of the food industry is to meet the needs 
of the population with high-quality, biologically valuable and environmentally 
friendly products with specified functional properties. Among the various types of 
dairy products, soft cheeses occupy a special place. The world science of nutrition 
recognizes soft cheese as a highly nutritious, biologically complete, easily 
digestible product. Soft cheeses are essential and indispensable components of the 
human diet. Up to this date, soft cheeses are one of the most promising segments 
of the general food market. For this reason, expanding the range of soft cheeses and 
increasing the biological value of products is an urgent problem for dairy 
production. In the modern food industry, there is a positive trend in the production 
of food products from enriched raw materials. This article presents the rationale for 
the technology of obtaining soft cheese with the addition of salmon meat as a source 
of semi-unsaturated fatty acids. The analysis of soft cheese samples was carried out 

in the laboratory of the Department of Food Biotechnology and the Research 
Institute of Food Safety of the Almaty Technological University. The results of 
scientific research of the obtained product have shown that the addition of salmon 
significantly improves the taste and quality of soft cheese, increases its biological 
value by increasing the content of semi-unsaturated fatty acids. Not only it enriches 
the cheese product with functional ingredients, but also gives the product a pleasant 
taste. 

Keywords: soft cheese, semiunsaturated fatty acids, vitamins, salmon 

Аннотация. Тамақ өнеркəсібінің негізгі міндеттерінің бірі ― 
халықтың белгілі функционалдық қасиеттері бар жоғары сапалы, 
биологиялық құнды жəне экологиялық таза өнімге сұранысын 
қанағаттандыру. Сүт өнімдерінің алуан түрлерінің ішінде жұмсақ ірімшіктер 
ерекше орын алады. Дүниежүзілік тамақтану ғылымы ірімшікті жоғары 
қоректік, биологиялық толық, оңай сіңетін өнім ретінде таниды. Ол адам 
рационының міндетті жəне ауыстырылмайтын құрамдас бөлігі болып 
табылады. Бүгінде олар жалпы азық-түлік нарығының ең перспективалы 
сегменттерінің бірі болып табылады. Осы себепті жұмсақ ірімшік 
ассортиментін кеңейту жəне өнімдердің биологиялық құндылығын арттыру 
сүт өндірісінің өзекті мəселесі болып табылады. Заманауи тамақ 
өнеркəсібінде химиялық құрамы түзетілген тамақ өнімдерін өндіруде оң үрдіс 

байқалады. Мұндай өнімдерді дамытудың бір бағыты ― шикізаттарды 
байыту. Мақалада жартылай қанықпаған май қышқылдарының көзі ретінде 
ақсерке балығының етін қосу арқылы жұмсақ ірімшік алу технологиясын 
негіздеу жəне ғылыми зерттеулердің нəтижелері берілген. Жұмсақ ірімшік 
үлгілеріне талдау жұмыстары Алматы технологиялық университетінің 
«Тағамдық биотехнология» кафедрасының жəне «Тамақ қауіпсіздігі» ғылыми 
зерттеу институтының зертханасында жүргізілді. Қорытындылай келе, 
жұмсақ ірімшікке ақсерке балығын қосу арқылы жартылай қанықпаған май 
қышқылдарының құрамын жоғарылата отырып, жұмсақ ірімшіктің дəмі мен 
сапасын айтарлықтай жақсартуға жəне оның биологиялық құндылығын 
арттыруға болатынын атап өткен жөн. Ақсерке балығының еті ірімшік өнімін 
функционалды ингредиенттермен байытып қана қоймайды, сонымен қатар 
өнімге жағымды дəм береді. 

Түйін сөздер: жұмсақ ірімшік, жартылай қанықпаған май 
қышқылдары, дəрумендер, ақсерке балығы 

Аннотация. Одной из основных задач пищевой промышленности 
является удовлетворение потребности населения качественными, 
биологически ценными и экологически чистыми продуктами с заданными 
функциональными свойствами. Среди разнообразных видов молочных 

продуктов особое место занимают мягкие сыры. Мировая наука о питании 
признает мягкий сыр высокопитательным, биологически полноценным, 
легкоусвояемым продуктом. Мягкие сыры являются обязательными и 
незаменимыми компонентами рациона человека. На сегодняшний день 
мягкие сыры одни из самых перспективных сегментов общего 
продовольственного рынка. По этой причине расширение ассортимента 
мягких сыров и повышение биологической ценности продукции является 
актуальной проблемой молочного производства. В современной пищевой 
промышленности наблюдается положительная тенденция производства 
продуктов питания из обогащенного сырья. В статье представлено 
обоснование технологии получения мягкого сыра с добавлением мяса семги 
в качестве источника полиненасыщенных жирных кислот. Анализ образцов 
мягкого сыра проводился в лаборатории кафедры «Пищевая биотехнология» 
и НИИ «Безопасности пищевых продуктов» Алматинского технологического 
университета. Результаты научных исследований полученного продукта 
показали, что добавление семги значительно улучшает вкус и качество 
мягкого сыра, повышает его биологическую ценность за счет увеличения 
содержания полиненасыщенных жирных кислот. Мясо семги не только 
обогащает сырный продукт функциональными ингредиентами, но и придает 
продукту приятный вкус. 

Ключевые слова: мягкий сыр, полиненасыщенные жирные кислоты, 
витамины, семга 

Кіріспе 
Тұтынушылардың ірімшікке үлкен көңіл бөлуін оның жоғары 

биологиялық құндылығымен, кең ассортиментімен жəне ірімшіктің кейбір 
түрлерінің ұзақ уақыт сақталуымен түсіндіруге болады. Ірімшіктің тағамдық 
жəне биологиялық құндылығы оның құрамындағы сүт белогының жəне 
кальцийдің жоғары болуына, адам ағзасына қажетті алмастырылмайтын 
аминқышқылдарының, май жəне басқа органикалық қышқылдардың, 
дəрумендердің, минералды тұздардың, микроэлементтерінің болуына 
байланысты (Ostroumov et al., 2015; Khodunova et al., 2016; Kohlmeier et al., 
2013; Ivanova et al., 2019). 

Жұмсақ ірімшіктердің қатты жəне жартылай қатты ірімшіктерге 
қарағанда бірқатар артықшылықтары бар. Олар ұйытқы микрофлорасының 
қатысуымен жеткілікті тез жетіледі. Олар престеуге ұшырамайды, сондықтан 
жұмсақ ірімшіктер нəзік жұмсақ құрылымға жəне дайын өнімде жоғары 
ылғалдылыққа ие. Сонымен қатар, олардың технологиясының 
қарапайымдылығын, салыстырмалы түрде төмен еңбек шығындарын, 
технологиялық операциялардың аз санын, бөтен микрофлораның даму 
мүмкіндігін айтарлықтай төмендететін жоғары гигиеналық көрсеткіштерді 
атап өту керек. Адам ағзасына жақсы сіңетін, еритін түрінде берілген жұмсақ 
ірімшіктердегі белоктар мен басқа да азотты қосылыстардың мөлшері қатты 

жəне жартылай қатты ірімшіктерге қарағанда 2–3 есе жоғары болады 
(Khodunova et al., 2016; Kuzina et al., 2016). 

Жартылай қанықпаған май қышқылдары (ЖҚМҚ) құрылымдық 
липидтер мен əртүрлі физиологиялық белсенді заттардың түзілуіне қатысады. 
Олардың азық-түлікте болмауы семіздік, гипертония, қант диабеті, 
ревматоидты артрит, қатерлі ісік сияқты əртүрлі аурулардың пайда болуына 
əкеледі (Kuzina et al., 2016). 

ЖҚМҚ адам ағзасында синтезделмейтіндіктен, олар тамақпен түсіп 
отыру керек. Бұл қышқылдар екі топқа бөлінеді: ω-6 (линол жəне арахидон 
қышқылдары) жəне ω-3 (линолен, эйкозапентаен, докозагексаен 
қышқылдары), олар жануарларда жоқ жəне өсімдік майларында кездеседі. 
Эйкозапентаен жəне докозагексаен қышқылдары тек теңіз балықтарының 
майларында болады. 

Өнімдерде ЖҚМҚ оңтайлы қатынасын рецепттерге осы қышқылдарға 
бай өсімдік майларын қосу арқылы алуға болады. ЖҚМҚ ағзаға жақсы сіңу 
үшін белгілі бір мөлшерде болуы керек, əйтпесе жүрек-қан тамырлары, 
асқорыту, жүйке жəне қан тамырларының қызметін реттеу үшін үлкен 
маңызы бар простагландиндердің – иммундық жүйе, стероидтардың өндірісі 
жəне гормондардың синтезі, гормонға ұқсас молекулалардың толық 
метаболизмі болмайды (Gladyshev et al., 2012). 

Ақсерке етінің құрамында көп мөлшерде омега-3 ЖҚМҚ болады. Май 
қышқылдарынан басқа, ақсерке құрамында 22 минералды заттар, соның 
ішінде кальций, магний, күкірт жəне тағы басқалары, сондай-ақ A, B, C, PP 
дəрумендері бар (Dzantieva et al., 2012). 

Осылайша, ЖҚМҚ көзі болып табылатын балық етімен жұмсақ 
ірімшік өнімдерін əзірлеу өзекті болып табылады. 

Зерттеу жұмысының мақсаты жартылай қанықпаған май 
қышқылдарымен байытылған жұмсақ ірімшіктің сапасын зерттеу. 

Зерттеу материалдары мен əдістері 
Зерттеу нысаны ретінде алынды: 
– сиыр сүті;
– «VIVO» (Украина) компаниясында əзірленген жұмсақ ірімшік алуға

əзірленген ұйытқы; 
– ақсерке балығының туралған еті;
– қоспасыз жұмсақ ірімшік үлгісі;
– ақсерке балығының еті қосылған жұмсақ ірімшік үлгісі.
Зерттеуді жүргізу кезінде стандартты, жалпы қабылданған зерттеу

əдістері қолданылды. Алынған ірімшік үлгілерінің дəрумендік жəне май 
қышқылдық құрамын анықтау үшін талдаулар жүргізілді. 

Жұмсақ ірімшік үлгілерінің құрамындағы А дəруменін МЕМСТ 
30627.1-98 (GOST 30627.2-98, 2009); Е дəруменін МЕМСТ 27547-87 (GOST 
27547, 2013); С дəруменін МЕМСТ 30627.2-98 (GOST 30627.2-98, 2009); В9 
жəне В12 дəрумендерін М-04-41-2005 əдістемесі бойынша «Капель 105» 
құрылғысында анықталды (М-04-41-2005, 2005). 

Жұмсақ ірімшік үлгілерінің құрамындағы моноқанықпаған (олеин 
қышқылы) жəне жартылай қанықпаған май қышқылдарының (линол жəне 
линолен) массалық үлесі «Кристаллюкс-4000M» хроматографының 
көмегімен анықталды. 

Жұмсақ ірімшік үлгілеріне талдау жұмыстары Алматы 
технологиялық университетінің «Тағамдық биотехнология» кафедрасының 
жəне «Тамақ қауіпсіздігі» ғылыми зерттеу институтының зертханасында 
жүргізілді. 

Зерттеу нəтижелері жəне оны талдау 
Ірімшіктердің əртүрлі түрлерін өндірудің экономикалық жəне 

технологиялық ерекшеліктерін талдау негізінде жұмсақ ірімшіктерді өндіру 
өте перспективалы болып табылады. Олардың артықшылығы – шикізатты 
тиімді пайдалану, мұндай ірімшіктің кейбір түрлерін жетілдірмей немесе 
жетілу мерзімі қысқа уақытта сатуға мүмкіндігі, өнімнің жоғары тағамдық 
жəне биологиялық құндылығы. 

Зертхана жағдайында жұмсақ ірімшік үлгілері алынды. 
Технологиялық процесс келесі негізгі кезеңдерді қамтиды: сүтті қабылдау, 
тазалау, салқындату, пастерлеу, ұйытқы жəне ақсерке балығын қосу, 
араластыру, ашыту, алынған массаны текшеге бөлу, сары суынан ажырату, 
өздігінен престеу, сақтау. Шикізаттар стандарт талаптарына сəйкес алынды. 
Шикі сиыр сүті (70±2) °С температурада пастерленді. 

Дайындалған сүт термиялық өңдеуден өтеді. Ірімшіктер өндірісіндегі 
термиялық өңдеудің мақсаты:  

– патогенді микрофлораны жоя отырып, санитарлық-гигиеналық
қауіпсіз өнім алу; 

– жалпы бактериалық ластануды төмендете отырып, өнімнің
зақымдалуын анықтайтын шикі сүт ферменттерін бұзу; 

– ұйытқы микроорганизмдерін дамыту үшін қолайлы жағдайлар
жасау. 

Ашыту температурасына (32±1)°С дейін салқындатылды жəне 
жұмсақ ірімшік дайындауға арналған «VIVO» (Украина) ұйытқы, содан кейін 
алдын ала дайындалған 5 %, 10 %, 15 % ақсерке балығы қосылды. Ашыту 
уақыты  60-90 минутқа созылды. Алынған масса 20–30 мм текшелерге кесілді. 
Сары суынан ажыратылып, өздігінен престелді. Дайын ірімшік 2–4°C 
температурада сақталады. 

Органолептикалық көрсеткіштерін талдау нəтижесі бойынша, жұмсақ 
ірімшікке 15 % ақсерке балығы қосылғанда жоғары нəтижелер көрсетті. Одан 
əрі тəжірибелік зерттеулер 15 % ақсерке балығы қосылған үлгіге жүргізілді, 
балық еті жұмсақ ірімшік өнімін функционалды ингредиенттермен байытып 
қана қоймайды, сонымен қатар өнімге жағымды дəм береді. 

Балық еті қоспалары бар жұмсақ ірімшік өнімін алудың 
технологиялық процесі суретте келтірілген операциялық-технологиялық 
схемаға сəйкес жүргізілді (1-сурет). 

Сур. 1.  Жұмсақ ірімшік алу технологиясы 
(Fig. 1. Soft cheese production technology) 

Дəрумендер ― тірі ағзадағы өмірлік маңызды биохимиялық жəне 
физиологиялық процестерді жүзеге асыру үшін қажетті, əртүрлі химиялық 
табиғаты төмен молекулалы органикалық қосылыстар. Адам жəне жануарлар 
ағзасы дəрумендерді синтездемейді немесе оларды жеткіліксіз мөлшерде 
синтездемейді, сондықтан оларды дайын күйінде тағаммен бірге қабылдап 
отыруы керек. Дəрумендер өте жоғары биологиялық белсенділікке ие жəне 

Сүтті дайындау 

Пастерлеу (t=70±2 °C, τ=20-25 минут) 

Салқындату (t=32±1 °C) 

Ашытқы жəне 15% ақсерке балығын 

Ферментация (t=32±1 °C, τ=60-90 
 

Алынған массаны текшелерге бөлу 
 

Сары суынан ажырату 

Өздігінен престеу 

Дайын ірімшікті сақтау (τ=2-4 °C) 

ағзаға өте аз мөлшерде қажет ― күніне бірнеше микрограммнан бірнеше мг-
ге дейін. 

Биохимиялық процестерге қатысатын дəрумендер коферменттердің 
алғы заты (мысалы В1 тиамин) немесе коферменттердің өздері (мысалы 
липамид) болып табылады. Коферменттер ― ферменттердің каталитикалық 
əрекетіне қажетті белоксыз табиғаттың органикалық табиғи қосылыстары.  

Коферменттер ферменттің аминқышқылдары қалдықтарының 
функционалдық топтарымен бірге ферменттің белсенді аймағын құрайды, 
онда субстратпен байланысуы жəне белсендірілген фермент-субстрат 
кешенінің түзілуі жүреді.  

Кейбір дəрумендер физиологиялық процестерді жүзеге асыруды 
қамтамасыз етеді, мысалы: А дəрумені көру қабылдау процесіне, жасушаның 
дифференциациялану процесінде қатысады; D дəрумені сүйек тінінің түзілу 
процесіне қатысады; Е дəрумені антиоксидант болып табылады (Seitov, 2011). 

Жұмыстың барысында жұмсақ ірімшік үлгілерінің құрамындағы 
кейбір майда жəне суда еритін дəрумендерге талдау жүргізілді, нəтижесі 
төмендегі келтірілген (2-сурет). 

Сур. 2. – Жұмсақ ірімшіктердің дəрумендік құрамы 
(Fig. 1. Vitamin composition of soft cheeses) 

Суреттегі нəтижелерден қоспасыз ірімшікке қарағанда ақсерке 
балығы қосылған ірімшікте, дəрумендердің мөлшері жоғары болғандығын 
көруге болады. Қоспасыз ірімшікте А дəрумені – 0,201 мг/100 г, Е дəрумені – 
0,417 мг/100 г, С дəрумені – 0,45 мг/100 г, В9 дəрумені – 0,3 мг/100 г, В12 

дəрумені – 0,014 мг/100 г; ақсерке балығы қосылған ірімшікте А дəрумені – 
0,218 мг/100г, Е дəрумені – 0,437 мг/100 г, С дəрумені – 0, 54 мг/100 г, В9 

дəрумені – 0,32 мг/100 г, В12 дəрумені – 0,018 мг/100 г болды. 

Майлардың биологиялық құндылығы олардың құрамындағы 
жартылай қанықпаған май қышқылдарымен анықталады. ЖҚМҚ өте қажет 
қоректік фактор болып табылады, өйткені олар ағзада түзілмейді, ол тек 
тамақпен тамақпен түсіп отыруы керек. 

Жұмсақ ірімшік үлгілеріндегі май қышқылдарының үлесін анықтау 
мақсатында талдаулар жүргізілді, нəтижесі төмендегі 1-кестеде келтірілген. 

Кесте 1 – Жұмсақ ірімшік үлгілеріндегі май қышқылдарының үлесі, % 
Май 

қышқылыны
ң 

тривиальды 
атауы 

Май 
қышқылыны
ң химиялық 
формуласы 

Май 
қышқылдарыны

ң индексі 

Қоспасыз 
жұмсақ 

ірімшіктегі май 
қышқылдарыны

ң массалық 
үлесі, % 

Ақсерке балығы 
қосылған 
жұмсақ 

ірімшіктегі май 
қышқылдарыны

ң массалық 
үлесі, % 

Олейн 
қышқылы 

C17H33СOОН (С18:1) цис-9 24,32 25,50 

Линол 
қышқылы 

C17H31СOОН (С18:2)  цис-9,12 3,75 3,96 

α-Линолен 
қышқылы 

C17H29СOОН (С18:3)  цис-
9,12,15 

0,43 0,72 

1-кестедегі талдау нəтижелерінен ақсерке балығы қосылған жұмсақ
ірімшік үлгісінде қоспасыз жұмсақ ірімшік үлгісіне қарағанда моно жəне 
жартылайқанықпаған май қышқылдарының массалық үлесінің 
жоғарылайтынын көруге болады. Себебі ақсерке балығы жартылай 
қанықпаған май қышқылдарының негізгі көздерінің бірі. 

Қорытынды 
Қорытындылай келе, жұмсақ ірімшікке ақсерке балығын қосу арқылы 

жартылай қанықпаған май қышқылдарының құрамын жоғарылата отырып, 
жұмсақ ірімшіктің дəмі мен сапасын айтарлықтай жақсартуға жəне оның 
биологиялық құндылығын арттыруға болатынын атап өткен жөн. Ақсерке 
балығының еті ірімшік өнімін функционалды ингредиенттермен байытып 
қана қоймайды, сонымен қатар өнімге жағымды дəм береді. 

